ՏԵՂԵԿԱՆՔ – ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔՈՒՄ ԻՆՔՆԱԿԱՄ ՇԻՆԱՐԱՐՈՒԹՅԱՆ ԴԵՄ ՊԱՅՔԱՐԻ ՀԻՄՆԱԽՆԴԻՐՆԵՐԻ ԼՈՒԾՄԱՆ ՀԱՅԵՑԱԿԱՐԳԻ  ԱՆՀՐԱԺԵՇՏ ՄԻՋՈՑԱՌՈՒՄՆԵՐԻ ԻՐԱԿԱՆԱՑՄԱՆ ԺԱՄԱՆԱԿԱՑՈՒՅՑԸ  ՀԱՍՏԱՏԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 



Անհրաժեշտությունը

«Հայաստանի Հանրապետության տարածքում ինքնակամ շինարարության դեմ պայքարի հիմնախնդիրների լուծման հայեցակարգի անհրաժեշտ միջոցառումների իրականացման ժամանակացույցը հաստատելու մասին» ՀՀ կառավարության որոշման  նախագծի ընդունումը պայմանավորված է 2010 թվականի փետրվարի 11-ի Հայաստանի Հանրապետության կառավարության նիստի  թիվ 5 արձանագրության 18-րդ կետի 2-րդ ենթակետով, համաձայն որի անհրաժեշտ է մշակել և ՀՀ կառավարության քննարկմանը ներկայացնել Հայաստանի Հանրապետության տարածքում ինքնակամ շինարարության դեմ պայքարի հիմնախնդիրների լուծման հայեցակարգի անհրաժեշտ միջոցառումների իրականացման ժամանակացույցը:
Նախագծի մշակման գործընթացում ներգրավված ինստիտուտները և անձինք

2010 թվականի դեկտեմբերի 2-ին մշտապես գործող տարածքային զարգացման և բնապահպանական նախարարական կոմիտեի նիստում ՀՀ կառավարության որոշման նախագիծը քննարկվել է: Քննարկման արդյունքում որոշվել է ՀՀ փոխվարչապետ, տարածքային կառավարման նախարար Արմեն Գևորգյանի մոտ, շահագրգիռ պետական մարմինների ղեկավարների մասնակցությամբ, ևս մեկ անգամ քննարկել ՀՀ կառավարության որոշման նախագիծը և լրամշակված նախագիծը ներկայացնել ՀՀ կառավարություն:
2010 թվականի դեկտեմբերի 6-ին ՀՀ փոխվարչապետ, տարածքային կառավարման նախարար Գևորգյանի մոտ շահագրգիռ պետական մարմինների ղեկավարների մասնակցությամբ ՀՀ կառավարության որոշման նախագիծը քննարկվել է և հաշվի առնելով նախագծի վերաբերյալ հնչեցված առաջարկությունները, լրամշակվել և համաձայնեցված տարբերակը ներկայացվել է ՀՀ կառավարության աշխատակազմ:


Ակնկալվող արդյունքը

Հայեցակարգով նախատեսված անհրաժեշտ միջոցառումների իրականացմամբ ակնկալվում է բարձրացնել ինքնակամ շինարարության դեմ պայքարի արդյունավետությունը, հստակեցվելու են ոլորտի նկատմամբ պետական վերահսկողություն և հսկողություն իրականացնող պետական և տեղական ինքնակառավարման մարմինների իրավասություններն ու պարտականությունները: Խստացվելու են ինքնակամ շինարարություն իրականացնողների նկատմամբ կիրառվող պատժամիջոցները: Նախատեսվում է սահմանափակել ինքնակամ շինարարության օրինականցման գործընթացը: Ինքնակամ շինարարության օրինականացման և տնօրինման կարգերում վերացվելու են ինքնակամ շինարարությանը նպաստող բոլոր հանգամանքները:



Այլ տեղեկություններ

Հայեցակարգի 8-րդ կետի «դ» և «ե» ենթակետերով  նախատեսված անհրաժեշտ  միջոցառումները ընդգրկված չեն ցանկում, քանի որ ներառված են ՀՀ կառավարության 2010 թվականի հունիսի 3-ի “ՀՀ կառավարության 2006 թվականի մայիսի 18-ի թիվ 912-Ն որոշման մեջ լրացումներ և փոփոխություններ կատարելու մասին” թիվ 816-Ն որոշման մեջ:

 Հայեցակարգի 9-րդ կետով նախատեսված անհրաժեշտ միջոցառումները չեն ընդգրկված ցանկում, քանի որ ՀՀ կառավարության 2010 թվականի ապրիլի 15-ի թիվ 440-Ն որոշմամբ հաստատվել է գյուղական համայնքներում անհատական բնակելի տների կառուցման տիպային նախագծերի կիրառման կարգը:

Հայեցակարգի 10-րդ կետով նախատեսված անհրաժեշտ միջոցառումները չեն ընդգրկված ցանկում, քանի որ վերոհիշյալ միջոցառումները ներառված են ՀՀ կառավարության 2010 թվականի հունվարի 21-ի N 97-Ն որոշմամբ հավանության արժանացած «Հայաստանի գործարար միջավայրի բարելավման միջոցառումների ծրագրի» 4-րդ կետում:

Հայեցակարգի 13-րդ կետով նախատեսված անհրաժեշտ միջոցառումները չեն ընդգրկված ցանկում, քանի որ ՀՀ վարչապետի համապատասխան հանձնարարականով արգելվել է մարզպետներին և համայնքների ղեկավարներին քաղաքաշինական գործունեության համար  իրավունք տվող փաստաթղթեր տրամադրելիս զանազան ֆոնդերի և ծրագրերի համար պարտադրված գանձումներ կատարելը:

      Հայեցակարգի 14-րդ կետերով նախատեսված միջոցառումները չեն ընդգրկված ցանկում, քանի որ ՀՀ Ազգային ժողովի կողմից 2010 թվականի ապրիլի 27-ին ընդունվել է «Հայաստանի Հանրապետությունում իրավունք հաստատող փաստաթղթերը չպահպանված անհատական բնակելի տների կարգավիճակի մասին» ՀՀ օրենքը:

